
1.  OAHPPOOVTTADAGA NAMMA 
BOAZU JA BOHCCO ÁVKI/ BIRGEJUPMI 
REIN OG REINEN SOM RESSURS 
REINDEER AND REINDEER AS RESOURCE 

 
2.        OPPALAŠ DIEĐUT OAHPU BIRRA 

- OAHPPOVTTADAGA KODA:   
- VIIDODAT: 20 oahppočuoggá 
- OAHPU LÁGIDEAPMI: klássalanjas ja vejolaš geabbilis oahpahussan.  

   
3.  OAHPPOPROGRÁMMA GULLEVAŠVUOHTA 
Oahppu lea oassin boazodoallooahpuid bacheloras, ja sáhttá maid leat oassin eará bacheloroahpuin. 

  
4.  SISABEASSANGÁIBÁDUSAT 
Dábálaš sisabeassangáibádusat alitoahpahussii. Sisabeassanvuođđu sáhttá leat juogo oppalaš 
lohkangelbbolašvuohta (čađahan joatkkaskuvlla/logahaga/gymnása) dahje reálagelbbolašvuohta. 
Lassin galgá  sámegiela máhttu vuosttaš- dahje nubbingiellan joatkkaskuvllas dahje vástideaddji 
(omd. sámegiela lohkanbadjeoahppu).  Studeanttas lea maid vejolašvuohta duođaštit iežas sámegiela 
lohkangelbbolašvuođa sierra giellageahččaleami bokte.  
 

5.  OAHPAHUSGIELLA 
Oahpahusgiellan lea dábálaččat sámegiella. Oahpahus sáhttá leat maiddái skandinávalaš dahje 
eŋgelas gillii. 

 
6.  SISDOALLU 
Oahpu áigumuš lea guorahallat bohcco sihke boazosámi máhttovuođu ja iešguđet fágasurggiid 
lahkonanvuogi bokte, ja maiddái dan movt boazu lea addán ja dán áiggi addá valljodatváriid ja 
birgenlági. 
 
Dát oahppu heive bures olbmuide geain lea juogo boazodoalloduogáš dahje boazodoalu 
vuođđooahppu ja earáide geat barget boazodoalloáššiiguin. 

 
7.  OAHPPANJOKSOSAT  
Studeanttat galget dáinna oahpuin háhkat  
1) máhtu atnit sámi doahpagiid ja bagadallanvugiid ovttaskas bohcco ja boazoealu birra ja  
2) vuođđomáhtu bohcco biologalaš proseassaid birra.  
 
Dás de galget erenoamážit áddet ja árvvoštallat movt sáhttá kombineret boazosámi iežaset 
ipmárdusa bohccos ja luonddudiehtagiid dieđuid ja dutkamiid bohcco birra, ja dakko bokte oažžut 
govda ipmárdusvuođu biologalaš jurddašeapmái.  
 
Studeanta galgá: 

 dovdat bohcco ja gotti erohusaid gehččojuvvon árbevirolaš máhtu vuođul ja genehtalaš 
dutkama vuođul. 

 árvvoštallat bohcco/gotti báktesárgosiin guorahallojuvvon arkeologalaš, biologalaš ja 
árbevirolaš máhtuid vuođul. 

 dovdat ealli bohcco dili, álšša ja rievdama jagi jorramis árbevirolaš ja biologalaš árvvoštallama 
mielde. 

 dovdat ollislaš gova bohcco orgánain ja daid doaimmain, biebmosuddadeamis, 
energiijajorramis, vitamiinnain, bohcco šaddamis ja velá biebmama váikkuhusain. 

 diehtit niestebohcco njuovvama birra, gorutosiid namahusaid ja ávkkástallama árbevirolaš 
máhtu vuođul, ja bohccobierggu sierranasvuođat biebmun dutkanvuđđosaš dieđuid vuođul. 

 čilget  vuođđodieđuid gáskima, merkema, dálke- ja dálkkádatvuđđosaš diliid ja divrriid 
váikkuhusaid birra, skibaid ja parasihtaid birra ja bohcco divššu birra árbevirolaš ja biologalaš 
árvvoštallama ja vugiid vuođul. 

 čilget bohcco muosehuvvan sisabahkkemiid geažil, ja bohcco ja boraspiriid gaskavuohta. 

 čilget movt boazu lea birgenláhkin ovdalaš ja dálá áiggi ja váikkuhusaid das makkárin eallu 
ceggejuvvo, ja viidáset dálá vuogit árvvoštallat ja ovddidit boazodoalu ekonomiija. 

 

8.  OAHPAHAN- JA OAHPPANVUOGIT  
Oahppan dáhpáhuvvá logaldallamiid, ekskuršuvnnaid, joavkobargguid, hárjehusaid, semináraid ja 
bagadallamiid bokte. DGT lea dehálaš reaidu oahpus.  
 

9.  GÁIBÁDUSAT BEASSAT EKSÁMENII 
Studeanttat galget čállit ja oažžut dohkkehuvvot guokte barggu. Juohke bargu galgá leat sullii 3-4 
siiddu. Studeanttat ožžot bagadallama bargguide. Bagadallan galgá šiehtaduvvot ovdagihtii.  
 

10.  EKSÁMEN 
 
Njálmmálaš eksámen. Lágiduvvon oahpahus, dohkkehuvvon barggut ja lohkanmearri leat njálmmálaš 
eksámena vuođđun. 
 
Árvosánit addojuvvojit ECTS vuogádaga mielde, mas A lea buoremus árvosátni ja E lea vuolemus 
ceavzinárvosátni. F árvosátni mearkkaša ahte ii leat ceavzán. 
Muđui čujuhuvvo Sámi allaskuvlla loahpalaš árvvoštallan- ja eksámennjuolggadusaide. 
 

   
11. LEA GO PRIVATISTTAIN VEJOLAŠ VÁLDIT DÁN FÁGA/FÁTTÁ? 
Lea vejolaš váldit dán oahpu privatistan. 
 

12. KVALITEHTASIHKKARASTIN 
 
Čujuhuvvo SA kvalitehtasihkkarastinvuogádahkii, ja makkár vejolašvuođat/geatnegasvuođat 
studeanttain lea árvvoštallat Sámi allaskuvlla oahppofálaldagaid ja bálvalusaid kvalitehta. 
 
Studeantadásis oahppu árvvoštallojuvvo evaluerenčoahkkimis ja studeanttat devdet 
árvvoštallanskovi oahpu loahpahettiin. Ásahusdásis oahppu árvvoštallojuvvo 
studeantaárvvoštallamiid, eksámenraporttaid, sensorraporttaid ja fágaraportta vuođul.  
 

 
13.  LOHKANMEARRI  
Lassin girjjálašvuhti sisttisdoallá lohkanmearri maiddái logaldalli logaldallamiid ja oahppomateriála 
(máŋgejuvvon teavsttat, oktiigeasut jnv.). Studeanta sáhttá ovttasráđiid fágaoahpaheddjiiguin 
lonuhit lohkanmeari čállosiid. 
 

Dohkkehuvvo sierra. 

 

 


